
Idi araapagadada oojai
ismaacada 00ji Piiduru
avaavoitudadami vaatara

1 Aana arPiiduru ootosada Suusi Cristo
dai ganoojidi aana aapima ismaacada

Jerusaleenara oidacatadai dai aidasi ajudidiu
soimaasi gantaatatuli aapima aamadu agaa
vaavoitudadami, aapima sibaaco iji. Dai sivi
aipacoga oidaga aapima Poontara dai Galaasiara
dai Capadoosiara dai Aasiara dai Batiifiiara.
2 Diuusi garooga caacovai ganvuvaitu aapima
poduucai isduucai ipaliditadai agai aaqui
abiaadara. Diuusi Ibaada acovai ganvuvaitu
masaida ivuaadana aa duiflada dai agai
apiagansoicai iscaagacara oidaca aapima masai
aagidifia aapima Suusi Cristo.  Suusi Cristo
muu curusiaba tai aasi aarada masai aapima
CAAZACATA VUVacana masvaavoitudagi cascada
Diuusi apiaganoigaldi gansoimaascamiga. Vai
Diuusi saalicada caagacara gannaijadagi dai
ganiibastudacan tadacagi.

3 Caagavar fiioocada aapima Diuusi vui apan
duucai aana. Agai aroogada gartaaanadamiga
Suusi Cristo. Agai duuacali aSuusi Cristo
coidada saagidaifidara cascada viaa aatama
ibadagai utudui. Agai  saalicada  soigaalidi
aatamacada cascada. Dai poduucai nanara
aatama vaavoitudaitai istuigaco = vaascara

oidacamu aatama Diuusi aamadu. 4 Diuusi
ganmaa oigaragai isiimia aapima tavaagiamu

dai agai aamadu oidacagi vaascara siaascada
coiyagi. Maaca tavaagiara Diuusi aamadu

camaisoimaasi ivuaadamu tomali amaadutai.
Dai  vaascara  baiganaliadamu  vaascatai

aapima. Aapima arDiuusi maamarada cascada.
> Aapima vaavoitudai isDiuusi arcaagacara
ganvuviadami cascada agai gannuucada aapima
gaguvucadagacada.  Siaascada apamu diviagi
Suusi Cristo caagacara ganvuvaidamu aapima
soimaasi ivuaadami saagidaifidara dai maatamu
aapima istumaasi caagaducami istumaasi Diuusi
idufiia agai aapima ganvaatara.

6 Vaasi imaasicada avar baiganaliada
aapima tomasi sivi chiaaqui uumigi gaaagai
issoimaa taatagi aapima mui naana maasi.
7Siaascada soimaa taatamadagi oodami poduucai
gamaata 1issaalicada vaavoitudai ischo aapa.
Ganvaavoidaraga arapan ducamiooro gamamaidi
val acovai vusacai goaa ooro. Poduucai aapima
siaascada soimaasi taatamadagi apiaaagiditai

Diuusi caa maata issaalicada vaavoitudai. Dai
poduucai gavaavoidaraga vaamioma caagadu

siooro. Ooro gia uugiatai vai ganvaavoidaraga
gia cho. Sioora soimaasi taatamadagi dai
apiaaagiadagi Diuusi dai siaascada diviagi Suusi
Cristo agai potaadamu isalin caaga idui, dai
aagidamu agai aa aApa.

8-9 Aapima mainaiditai Suusi Cristo vaascara
siaa duutudai dai oigadai, tomasi maiquiaa naidi
aapima agai vaascara vaavoitudai vai poduucai
cangacara ganvuvaidana. Dai cascada vaavoitu-

dai aapima sai agai caagacara ganvuvaidana. Dai
cascada alia baiganalidi aapima dai maitatagai
Niooqui isducatai aagidagi aa, masalia baiganalidi.

10 Aaquioma Diuusi fiooquituldiadamigada
ismaacada  gaaagidi  isDiuusi CAAZACATA
ganvuvaida agal aapima ganaajagaitadai
ismaatiagi isducatai Diuusi caagacara ganvuvaida
agaitadai. Agai aagl caaagaitadai gomaasi
damos maicaaga maata caacatadai. 11 Diuusi
Ibaada, agai vaa ismaacada aamadu daja
Suusi Cristo, maatatuli gafifiiooquituldiadamiga
isducatai aCristo soimaa taata agaitadai dai
goquiara Diuusi maquia agaitadai amo saalicami
tavaagiara. Dai Diuusi fifiiooquituldiadamigada
aliasi  ganaajagaitadai  ismaatiaga  sioora
arCristoca agaitadai dai siaascada divia agaitadai.
12 Dai Diuusi Ibaada aagidi agai sai afiiooqui
vaamioma araatama garvaatara siagai. Dai
vaasi 1maasi ismaacada gaaagidifia Diuusi
hifliooquituldiadamigada Aragai vaa ismaacada
casi ganaagidi Diuusi fifiiooquituldiadamigada
sividada. Agai ganaagidi isSuusi Cristo
arcaagacara vuviadami dai Diuusi ootoi gaibadaga
tavaagiaifidara vai  agai  guvucadadacada
aagaifia fihiooquituldiadamigada. Dai Diuusi
tataaafiicaruda tavaagiara ipaliditadai ismaata
caacagi vaasi istumaasi aagai aaquida Diuusi
Rifiiooquituldiadamigada.

13 Cascada vaasi imaasicada tatagitodavurai
aapima isdivia agai Suusi Cristo bai ganduuca
dai nanaraca vaavoitudaitai issaalicada caagacara
gannaijada agai agai siaascada diviagi. Maitavar

tatagitoda istumaasi soimaascami dai caagacara
avaroidaca. 14 Aagiadavurai aapima Diuusi

dai camaitivuaada vaasi istumaasi ivuaadana
maiquiaa maatacai mamaatatuldaragada

Suusi Cristo. 15 Diuusi acovai ganvuvaitu
aapima cascada avar apan duucai ivuaada
Diuusi. Agai tomali namo imidagai maisoimaasi
ivueeyi. 16 Caa maata aapima iscaooja Diuusi
hifliooquituldiadamigada istumaasi aagai Diuusi
dai pocaiti: “Caagacara avaroidaca aapima dai
maisoimaasi ivuaada, aana tomali amo imidagai
maisoimaasi ivueeyi cascada”, ascaiti Diuusi.

17 Diuusi agai dai naidi vaasi istumaasi
ivueeyi vaascatai aamadutai isbai caaga
ivueeyi ischo aapa. Dai ismaacada maicaaga
ivueeyi Diuusi soimaasi taatamituldi tomasi
Arriricu siarsoitutuigami, siaraaliducami,
siargagarducami, dai ooqui dai cacaali Vvaasi
soimaasi taatamituldi Diuusi dai agai argarooga
cascada siaa duutuada aapima Diuusi quiaa
oidacatai tami oidigi daama. 18 Apan duucai
oidacana aapima ganaaqui aadufiicaru dai
caaga maata aapima sai istumaasi ivuaadana
maitansoicaifia iscaagacara vuvaquiagi aapima.
Damos Diuusi cacaagacara ganvuvaitu masai
camaipoduucai oidacana. Caa maata aapima
isSuusi  Cristo gaaa namaqui caagacara
ganvuvaidaraga namagada aidamasi muaa
curusiaba, dai maisiu oorocada tomali plaatacada
istumaasi uugiatai. 19 Suusi Cristo gamuaatu
maitarsoimaasi iducamicatai poduucai isduucai
coodaifia ajudidiu aali cafiiiru ismaacada
maitarcoococoidada sai  Diuusi oigaldana

soimaascamigada. 20 Maiquiaa caquivacai oidigi
abiaadara Diuusi camaatacatadai ispoduucai
apaduiiia agaitadai Suusi Cristocada damos
Agal cayoga ugitacai oidigi divia dai caagacara
ganvuvaida agai. 21 Diuusi duaacali Suusi Cristo
coidada saagidaifidara dai maa amo saalicami
tavaagiara cascada caaga vaavoitudai aapima
Diuusi dai nanara masiaascada aamadu oidaca
agai.

22 Diuusi caoigali gansoimaascamiga aagiditai
aapima fiooquida, Diuusi Ibaada gansoicai cascada,
mai cascada aapima saalicada oigadai ganaadufii.
Apiavar caaga ganoigaada aapima aipacoga.
23 Diuusi ganmaa ibadagai utudui aidasi vaavoitu
aapima fiooquida.  Gandaada maitanmaa idi
ibadagai utudui. 24 Mospoduucai ooja Aamo Diuusi
fiooquituldiadamigada:

Vaasi oodami arapan ducami vasoi.  Avasoi
gaquisarai daida oodami cooyi.

Dai vaasi istumaasi viaa oodami arapan ducami
yoosigai.

Yoosigai gaquisarai daiuugiatai vaiistumaasiviaa
oodami uugiatai.

25 Damos Diuusi fiiooquida VAASCATA ATVaavoi.

Asduu ooja amo Diuusi fiooquituldiadamigada.

Dai agai vaa fiooqui agai masmaacada ganaagidi

aapima.

2

1Cascada casiavar maisoimaasi ivuaada, tomali
maivupuiirumadada aa mastumaasi aagadagi
varai gomaasi ivuaada, dai maitavar coimudada
tuutiaca, dai maifiiooquiada aa. 23 Caa maata

aapima isDiuusi caagacara gannaidi cascada
aliasi gaaagai ismaatacagi iscaiti Diuusi fiooquida
dai aagaidagi mospoduucai vaamioma caaga
oidacana oodami isducatai Diuusi ipalidi vai
Diuusi caagacara vuvaidagi.

48 Dafii poduucai ooja Diuusi
hifliooquituldiadamigada Diuusi fhiooquidara iscaiti
Diuusi:

Aana ootosdi ajudidiu amo saalicami viaacami is-

maascada acoval vusaitu aana.

Saalicada caa tuiga agai.

Vaasi sioora vaavoitudagi agai maiviaacamu istu-
isi siaa aaradagi vaavoitudacai, ascaiti Diu-
usi.

Asduu ooja Diuusi fihiooquituldiadamigada.

Cascada alia caa tuiga agal aapima ganvui

ismaacada vaavoitudai damos aa vui ismaacada
maivaavoitudai agai alia soimaa taatamituldi.

e

Mospocaiti Diuusi fiifliooquituldiadamigada:

Asanlicami viaacamiismaacada dai Diuusi muidu-
tai gajiaadara vipieeyi.

Dai agai aragai vaa ismaacada vaamioma taaanai.
Dai pocaiti aapa:

Sioora gajiaadara vipiaadagi gosaalicami viaa-

cami saalicada soimaa taatamu.

Daiiimia agai aDiaavora aamadu.

Ascaiti Diuusi fiifiiooquituldiadamigada. Vaasi imaa-
sicada avarvaavoitudada dai aagiada aapima Su-
usi Cristo. Agai aragaa guvucadagai viaacami
ismaacada vaascara caa tuiga dai tomastuigaco
oidaga. Diuusi caagacara naidi agai. Diuusi aco

vusaitu sai taaanaifia oodami damos muidutai
gajiaadara viaa tomasi caa maatacatadai. Aapima

Aamo siaagama ganducami vaavoitudaitai Suusi
Cristo. Dai Diuusi acovai ganvuvaitu aapima dai
ganmaa ibadagai utudui masaida ivuaadana Di-
uusi aa duifidada dai masaida arpipioofiigadacana
dai masaida ivuaadana istumaasi agai ipalidi dai
masaida siaa duutudaifia aapima Diuusi. Aapima
caaga istutuidi isivuaadagi vaasi gomaasi. Suusi
Cristo Ibaada ganaamadu daja cascada. Vaasi go-
maasi alia oojoidi Diuusi.

9 Damos aapima aramo oodami ismaacada

Diuusi acovai vuvaitu daida armaamarada
Diuusi. Daida arapan ducami aapima

Ajudidiu papaaligada ismaacada ivuaadatadai
Diuusi aa duifidada, mai aapima gaaagiada
istumaasi gagarducami ismaacada ivueeyi
Diuusi. Diuusi caagacara ganvuvaitu aapima
gansoimaascamigaifidarn  dai  sivi  maata
aapima fiooquida. 10 Aaquioma aapima
maitarmaamaradacatadai Diuusi dai sivi casi
armaamarada aapima Diuusi. Aaquioma tomali
amaadutal maisoigaalidifia aapimacada damos
sivi Diuusi soigaalidi aapimacada.

11 Gifiaadufii aapima alia tatagitoi masiamo
imidagai tavaagiana oidaca agai damos
aapima quiaa tami oidigi daama oidaga,
cascada gandaanai aana masai maigoogosi
ganducamicana. Camaata aapima isgaaagai
isapiaganaajagadagi dai maisoimaasi ivuaadagi.
12 Cangacara avaroidaca aapima agai saagida

ismaacada maivaavoitudai Diuusi vai siaascada
ganvui fioocada agai ducami siarsoimaasi

ivuaadamica aapima vaascara naijadamu agai
isalia caagacara oidaga aapima dai poduucai
siaascada diviagi Diuusi dai naida agadagi
ismaacada arcasga ivuaadami dai ismaacada
armaicaaga ivuaadami agai siaa duutuadamu
Diuusi.

13 Caa maata aapima isDiuusi ipalidi isvaascatai
aagiadagi dudunucami cascada avaraagiada
aapima  vaasi  atataaanadami  ismaacada
darasai aoodami tomasi arabaitacaaacamigada
aromamano. 14 Sia sonara guucacami ismaacada
taaanai abaitacraacamigada aromamano sai
soimaa taatatuldana agai ismaacada soimaasi
ivueeyl dai sai caagacara naidifia ismaacada
caaga ivueeyi. 15 Diuusi ipalidi iscaagacara
oidaca aapima vai poduucai agai ismaacada
vupuiiruga dai maivaavoituda alidi Diuusi
Riooquida maitanfiiooquiadagi.

16 Dudunucami maivaamioma gataaanai siD-
iuusi damos vaascara gaaagai masaagiadagi dai
maisoimaasi ivuaadagi. Diuusi aragai ismaacada
vaamioma gataaanai dai aapima arpipioofiigada
Diuusi. Aagiadavurai agai. 17 Siaavar duutu-
ada aapima vaasi oodami. Oigaadavurai vaasi
ganaadufii vaavoitudadami. Aabiadavurai Di-

uusi dai siaavar duutuada abaitacaaacamigada
Aromamano.

18 Aapima ismaacada arpipioofii aagiadavurai
ganaamu dai siaavar duutuada maisiuu
mosacaasiagaiismaacada caa tuutuiga, ismaacada
tataaaficui dai oomaliga aapa. 19 Diuusi caagacara
naidi vaascatai ismaacada idufiia alidi istumaasi

ipalidi Diuusi dai maisoimaasi ivuaadatai vai

VAASCATA @a soimaasi taatam1tuld1 dai vaaSCAra
maivui fioocai Diuusi. 0 Damos 1saap1mA

soimaasi ivuaadagi mai cascada soimaasi
gantaatatuldagi tomasi maivui fioocai aapima
Diuusi. ¢Tumaasi arcaagai gomaasi?  Damos
isaapima caaga ivuaadagi mai vaascara soimaasi
gantaatamituldiadagi dai vaascara maivui
Nioocada aapima Diuusi agai saalicada caagacara
gannaijadamu. 21-23 Diuusi caagacara ganvuvaitu
masal poduucai ivuaadana aapima. Cristo
saalicada soimaa taata masai caagacara vuvacana
aapima. Tomali amo imidagai maisoimaasi
idui agai dai tomali namo imidagai maiyaata dai
aidasi aoodami sigalnaasi fiooqui aagidi agai
maiaagidi tomali Amo fHiooqui sigalnaascami. Dai
aidasi aoodami soimaa taatamitulditadai agai
maipotatadai issoimaasi taatatulda agai aapa.
Baiyoma agai dagito sai Diuusi bai duuna caa
maatacatai isDiuusi vaascara caaga ivueeyi. Dai
Diuusi ipalidi masi aapima poduucai ivuaadagi
AApPA. 24 Aatama alia soimaasi ivueeyi cascada
soimaa taataragaitadai damos Cristo soimaa taata
curusiaba tasali aatama caagacara vuvaacana
dai poduucai camaitarsoimaasi iducamicana

aatama dai saida ivuaadana aatama istumaasi
Diuusi ipalidi.  Aidasi gamuaatu Suusi Cristo

curusiaba poduucai caagacara garvuvaitu
garsoimaascamigaifidara. 25 Moscaa maata
aatama tasmaiquiaa caagacara vuvacacai aatama
maivaavoitudaifia tomali maiaagidifia Suusi
Cristo damos sivi caama duucai gartatagito
aatama dai camaisoimaasi ivuaadaragai dai

cavaavoitudai dai aagidi aatama Suusi Cristo.
Suusi Cristo garnuucada aatama apan duucai
isduucai nucada aAmo pastuuru gasosoiga cafiiiru
dai caagacara garvuvaidi.

3

1-2 Poduucai aapa aapima ooqui cuucunacami
aagladavurai  gancuucuna val  poduucai
isamaadutal maivaavoitudadagi Diuusi fiiooquida
vaavoitudagi naiditai mascaagacara oidaga
aapima dai siaa duutudai tomasi aapima
maiaagidi Diuusi fiooquida. 3 Maitavar
mostatagitoda masducatai gangagasiuva agai dai
masmaasi ganaada agai yuucusi dai masmaasi
ganaada agai babaivucai dai nanaacagi gomaasi
maitarsoifii. 4 Baiyoma gaaagai mastatagitodagi

masducatai oidaga. Maitavar gagarducada
ganaliada tomali maioomaliaca. Gomaasi agai
istumaasi alia oojoidi Diuusi. 5 Aaquioma

poduucai oidacana ooqui ismaacada aagidifia
Diuusi. Agai saalicada vaavoitudaifia Diuusi dai
aagidifia gancuucuna. 6 Potuigacana Saara aapa
agai caaga aagidifia Avraafi dai siaa duutudaifia.
Aapima potuutiacamu AApA  IMASCAAZACATA
oidacagi dai maiaabiadagi tomali namaadutai.

7 Dai aapima cacaali oofiiacami aapa caagacara
avar naijada ganoofiiga dai siaa duutuada mai-
siu mosacaasi maisi guupuacatai agai. Diuusi
CAAgacCArA vuvaitu agai aapa sai vaascara oida-
cana agai aanmadu ganapan duucai cascada. Po-
duuquiavar ivuaada vai tomali amo istumaasi
maisobicaifia ganmamadaraga.

8 Maitavar gancocoada. Dai soigavar ganaliada
ganaadufiicada dai aipaco ganoigaada amo
siaagama duucai. Caagavar tuutiaca vaascatai
vui dai maigagarducada ganaliada. ° Isamaadutai
soimaasi ganvuiidiadagi aapima maitaaagai
ispoducai ivuiidiadagi aadara. Dai isamaadutai
ganfiiooquiadagi aapima maitaaagai isfiiooquiadagi.
Diuusi acovai ganvuvaitu aapima dai gansoifia
agai cascada daanadavurai Diuusi sai soifiana agai
AApA. 10 Pocaiti Diuusi fiiooquidara:

Sioora siooma oidaca aliadagi maitaaagai
issoimaasi fioocadagi dai maiyaatagadagi.

11 Maitaaagai issoimaasi ivuaadagi mosaca istu-
maasi caagaducami.

Gaaagai istomali amo imidagai maitacocoadagi.

12 Diuusi nuucada ismaacada maitarsoimaasi
ivuaadami.

Dai caacana siuu duucu gamamadada agai.

Dai agai vuidara caata ismaacada arsoimaasi
ivuaadami.

Ascaiti Diuusi fiiooquidara.

13 Isvaascara  caagacara oidaca aapima
baitoma  maitiipucamu  sioora  soimaasi
gantaatamituldiadagi, 14 damos isvaascara
soimaasi gantaatamituldiadagi aamoco tomamas
caagacara oidaga maitavar aabiada dai maitavar
vuaman aliada Diuusi caagacara gannaijadamu
cascada vaascara baiganaliadamu aapima. 15 Dai
siaavar duutuada aapima gantaaanadamiga
Suusi Cristo. Vaascara avar bai ganduuca dai
aa noragida sioora gantacacadagi mastuisi tagito
isvaascara oidacagi Diuusi aamadu. Dai maitavar

gagarducada ganaliada dai siaavar duutuada
agai ismaacada gantacacadagi. 16 Caagacara avar
oidaca masducatai maatacagi masmaisoimaasi
ivueeyi, vai poduucai sioora gafifiiooquiadagi
caagacara oidacatai aapima vaavoitudaitai Suusi
Cristo siaa aarana Diuusi vui. 17 Siooma arcaagai
issoimaa taatamadagi caaga ivuaadatai isDiuusi
poduucai ipaliadagi issoimaa taatamadagi
soimaasi ivuaadatai.

18 Tomasi Suusi Cristo maitarsoimaasi
ivuaadami vaascara gamuaatu. Oodami

arsoimaasi ivuaadami cascada.  Suusi Cristo
gamuaatu sai oodami caagacara vuvacana daida

arDiuusi maamaradacana. 19 Aidasi maiquiaa
duaaca Suusi ibaada ii siaaco maa maisapi
coidada iibaada dai aagidi amo istumaasi
istumaasi Diuusi ipalidi ismaataca agai. 20 Agai
maiaagli Diuusi aidasi oidacatadai Noécaru.

Diuusi maisoimaa taatatuli aoodami aidasi Noé
ivuaadatadai agaa vaarcu asta aidasi naato

Noé agaa vaarcu ismaacadara vaa agai aamadu
cuvaracami aadufida aidasi tavapi duudu vaida
avaarcu suudagi daama aimaraifia poduucai
cangacara vuvaja agai. 21 Dai poduucai sivi
aatama garvapaconai suudagicada dai caagacara

vuvacai vaavoitudaitai isSuusi Cristo duaaca
coidada saagidaifndara. Vacuanaragaicada

maivuaanai gatucuraga baiyoma poduucai caa
maata oodami isaatama daanai sai garoigaldana
garsoimaascamiga. 22 Suusi Cristo caii
tavaagiamu dai maaca daja saalisa padara Diuusi

dai taaanai vaasi Diuusi tataaaficaruda dai vaasi
dudunucami ismaacada ami daraaja.

4

1 Poduucai isduucai soimaa taata Suusi Cristo
aapima aapa gaaagai isbai ganducagi dai soimaa

taatagl. Agai ismaaca soimaa taatamai gajiaadara
vipieeyi vaasi istumaasi soimaascami. 2 Dai
maitivuaadana mosacaasi istumaasi aagi agai
ipaliadagi, baiyoma ivuaadana agai istumaasi
Diuusi ipalidi. 3 Aapima aaquioma ivuaadana
istumaasi ipalidifia apan duucai agai ismaacada
maiaagidi Diuusi camaitaaagai maspoduucai
ivuaadagi. Aliasi arsoimaasi ivuaadamicana
aapima dai googosi ganducamicana dai
navacoitaracana dai aapima ivuaadana mui
naana maasi ojoodaicada dai uusicada dai siaa
duutudaifia gandidiuusiga duucai, gomaasi alia
daidi Diuusi vaasi oidi daama oidacami. 4 Agai
ismaacada maiaagidi Diuusi maimaata istuisida
camaiapan duucai soimaasi ivueeyi aapima agai
aamadu cascada ganfiiooquidi agai. > Damos aimu
istuigaco vuidara guuquiva agai agai Diuusi, dai
Diuusi aagidamu ismaacada caaga ivuaadana
dai ismaacada maicaaga ivuaadana. Diuusi
cabai gaduu dai aagida agai vaasi duduaacada
dai coidada ismaacada caaga ivuaadana dai
ismaacada maicasga ivuaadana. 6 Muidutai
ismaacada cacoil aidasi maiquiaa coi agai caa
Diuusi fiiooquida dai poduucai ismaacada vaavoitu
vaascara oidaca agai Diuusi anmadu apan duucai
Diuusi, Diuusi tomastuigaco oidaga. Vaasi oodami
viaa iscoiyagi poduucai soimaa taatatuldi Diuusi
cascada.

7 Casi miaadimi istuigaco ugitia agai vaasi
istumaasi cascada caagacara avar oidaca aapima
dai maitatagitoda istumaasi soimaascami
gannuucadacavurai dai maisoimaasi ivuaada
baiyoma avar gamamadada. 8 Damos siooma
graagal masoigaadagi ganaaduifii. Sioora
oigadai ganaadufii caaga gaoigaldi aapa
massoimaasi ivuiidiadagi. 9 Baiganaliaracada
avar ganmiaadagiada aipaco ganquiiquiara.
10 Vaasi oodami maata amo istumaasi dai
poduucai istutuidi issoicadagi aa. Diuusi
poduucai idui cascada. Vaascatal gaaagai
isaipacoga gansoicadagi isducatai istutiadagi.
Poduucai vaascatai ivueeyi aaa duifidagai
ismaacada Diuusi ipalidi saida ivuaadana.
11 Sioora arfiiooquituldiadamigadacagi  Diuusi
gnraagal iscaaga agadagi istumaasi Diuusi ipalidi.
Sioora soicadagi iscaaga aagadagi vai poduucai
vaasicada istumaasicada ivueeyi aatama vaaSCAra
siaa duutudai aatama Diuusi. Suusi Cristo aragai
ismaacada garsoicai iscaaga ivuaada aatama
vaaSi istumaasi. Aliasi gaaagai isvaascatail
siaa duutuadagi Diuusi. Diuusi aragai dai
tomastuigaco taaanai oidi daama dai tavaagiara.

12 Gifiaadufii maitavar vuaam analiada tomali
maiduduaadicuda = masiaascada = soimaasi
taatamadagi. Diuusi agai dai soimaasi

gantaatamituldi naida aliditai masabai saalicada
vaavoitudai. Gomaasi gaaagai siapadufiiagi
vaasi vaavoitudadamicada. 13 Baiyoma avar
baiganaliada masiaascada soimaa taatamadagi.
Aapima soimaa taatamai apan duucai Suusi

Cristo cascada. Dai poduucai baiganaliadamu
aapima aapa siaascada diviagi Suusi Cristo dai
vaascatai siaa duutuda agai. 14 Massoimaasi
fNiooqui ganaagiadagi vaavoitudaitai aapima
Suusi Cristo gaaagai masbaiganaliadagi. Diuusi
Ibaada aliasi dadadacai dai ganama daja cascada
graagai masbaiganaliadagi. Agai ismaacada
soimaasi Tfiooqui ganaagiadagi agal fiooquidi
Diuusi Ibaada, damos aapima siaa duutudai
Diuusi Ibaada. 15 Aapima gaaagai issoimaa
taatamadagi damos maisiu soimaasi ivuaadatai
tomali gacoodacamicatai tomali aasivuacatai
tomali gavapasaitai aa aa duifidadara. 16 Damos
sioora soimaa taatamadagi vaavoitudaitai Suusi
Cristo agai maitaaagai issiaa aradagi, baiyoma
gaaagai isiaa duutuadagi Diuusi, vaavoitudai agai
Suusi Cristo cascada.

17 Caaayi istuigaco Diuusi naida agai
aoodami sabai caaga ivuaadana ismaicaaga
ivuaadana aapa. Apaga naida agai agai
vaavoitudadami dai gooquiara agai ismaacada

maitarvaavoitudadami dai soimaa taatatulda
agai ismaacada maicaaga ivuaadana. Damos

isDiuusi soimaasi gartaatamituldi aatama
ismaacada Arvaavoitudadami, vaamioma
soimaa taatatuldamu agai ismaacada maiaagidi.
18 Acanga ivuaadami avanacai istutuidi
iscaagacara vuvaquiagi dai asoimaasi ivuaadami
siaadara caagacara vuvacana. 19 IsDiuusi
ipaliadagi isavaavoitudadami soimaasi
taatamadagi vaascara gaaagai isavaavoitudadami
apiacaagacara oidacagi, vaavoitudaitai isDuusi
nuucada. Diuusi idui oodami dai saalicada

caagacara naidi ismaacada vaavoitudai.

1 Ganmaaquia ifialidi aana fiooqui aapima
vaavoitudadami gantataaanadamiga. Aana

AApA artaaanadami apan duucai agai. Daida
arnajjadami isducatai soimaa taata Suusi Cristo
dai aana aapa aamadu daacamu Suusi Cristo vaasi
vaavoitudadami aamadu. 2 Aapima tataaanadami
nuucadacavurai govaavoitudadami ismaaca
taaanai. Aliasi gaaagai masbaiganaliaragacada
ivuaadagi isducatai Diuusi ipalidi, damos maisiu
guvucadagaicada, tomali maisiu mosgamaitaa
aliditai tumifisi. Baiganaliaragacada avarivuaada
ganaa duifidaga, 3 maitavar soi duucai naijada dai
maitavar soivuaada baiyomavar caagacara oidaca
val poduucai oidacana gogaa vaavoitudadami
aapa. 4Dai poduucai siaascada diviagi Suusi Cristo
agai gandadadaquituda agai apan duucai agai dai
vaascatai siaa ganduutuadamu aapima aapa.

5 Poduucai aapa aapima gagaali aagiadavurai
gantataaanadamiga aipacoga avar gansoicada
maigagarducada ganaliditai.

Diuusi soicai ismaacada maigagarducada ganalidi.

Dai agal vuidara caata ismaacada gagarducada
ganalidi.

6 Dai maitavar gagarducada ganaliada Diuusi vui.

Agai alin viaa guvucadagai dai amo imidagai

siaascada Agai ipaliadagi ganmaaquimu amo

saalicami. 7 Maitavar vuaam analiada tomali
amo istumaasicada Diuusi agai dai gansoicai dai

gannuucada.

8 Cangavar gantatagitoca. Gansaayu aDiaavora
tomasiaacoga aimarai dai gaagai sioora soimaasi
iduifidagi cascada gannuucadacavurai. 9 Dai
maitandadagitoda issoimaasi ganduifituldagi agai,
baiyomavar apiacaaga vaavoitudada maatacatai
isvaascatai ganaadufii vaavoitudadami vaasi
oidigara soimaasi taatamai ganapan duucai.
10 Dai masiaascada casoimaasi taatagi bai tavapi
Diuusi bai dufiia agai ganiibadaga sipoducai caaga
ivuaadamu aapima ganaa duifidaga dai Diuusi
caaga ganvaavoitulda agai dai caaga ganmaaquia
agal tagitoidagai. Diuusi agai dai caagacara
gannaidi dai ganvai masai iimana tavaagiamu
dai aamadu daraajana agai dai Suusi Cristo
tomastuigaco. 11 Aliasi gaaagai isvaascatai siaa
duutudagi Diuusi. Diuusi aragai dai tomastuigaco
taaanai oidigi daama dai tavaagiara.

12 Aana ganooji idi ali oojai dai Silvaanocada
ganootosi. Goovai argaraduiii vaavoitudadami
dai caaga tuiga. Dai idi oojiara ganmaa aana
Niooqui dai ganaagidi sai Diuusi caagacara
gannaidi dai poduucai maatacamu aapima
isDiuusi saalicada ganoigadai. Dai apiavar caaga
vaavoitudada isDiuusi ganoigadai.

13 Idi vaavoitudami ismaacada  tami
Bavilooniara daraaja Diuuscada ganviaatuldi.

Diuusi acovail vuvaitu idi apan duucai aapima.
Marcusi ismaacada gifimara gaducami Diuuscada
ganviaatuldi aapa. 14 Baiganaliaragacada
ganviaatuldiada dai apiavar ganoigaada aipacoga.
Aana ipalidi isvaascatai aapima ismaacada
vaavoitudai Suusi Cristo baiganaliadagi.

Mosacaasi.

